Սոցիալական պաշտպանության բնագավառում կարգավորման ազդեցության գնահատման եզրակացություն
«Առևտրի և ծառայությունների մասին» Հայաստանի Հանրա​պետու​թյան օրեն​ք​ում լրացումներ կատարելու մասին» և «Վարչական իրավախախտումների վերաբերյալ» Հայաստանի Հանրա​պետու​թյան օրեն​սգրք​ում լրացումներ կատարելու մասին»  ՀՀ օրենքների նախագծերի վերաբերյալ.
«Առևտրի և ծառայությունների մասին» Հայաստանի Հանրա​պետու​թյան օրեն​ք​ում լրացումներ կատարելու մասին» և «Վարչական իրավախախտումների վերաբերյալ » Հայաստանի Հանրա​պետու​թյան օրեն​սգրք​ում լրացումներ կատարելու մասին»  ՀՀ օրենքների նախագծերի (այսուհետ` Նախագծեր) սոցիալական ազդեցության գնահատումը կատարվել է «Իրավական ակտերի մասին» ՀՀ օրենքի 27.1 հոդվածի և ՀՀ Կառավարության 2010թ. հունվարի 14-ի N 18-Ն որոշման համաձայն:
Նախագծերի  սոցիալական ազդեցության գնահատումը կատարվել է սոցիալական պաշտպանության ոլորտի և դրա առանձին ենթաոլորտների իրավիճակի բնութագրիչների և դրանց ինդիկատորների հիման վրա: 

Նախագծերը` 

ա) ռազմավարական ազդեցության կարգավորման տեuանկյունից` բնագավառի վրա չունեն ռազմավարական ազդեցություն,
բ) բնագավառի շահառուների վրա ազդեցության կարգավորման տեսանկյունից` ունեն դրական ազդեցություն:
ԵԶՐԱԿԱՑՈՒԹՅՈՒՆ
«Առևտրի և ծառայությունների մասին» Հայաստանի Հանրապետության օրենքում լրացումներ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքների նախագծերի մրցակցության բնագավառում կարգավորման ազդեցության գնահատման
«Առևտրի և ծառայությունների մասին» Հայաստանի Հանրապետության օրենքում լրացումներ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքների նախագծերի (այսուհետ` Նախագծեր) մրցակցության բնագավառում ազդեցության գնահատման գործընթացի նախնական փուլում պարզվել է, որ Նախագծով կարգավորվող շրջանակները առնչվում են առաջին անհրաժեշտության որոշ ապրանքների շուկայի հետ:

Ազդեցության գնահատման բուն գործընթացի փուլում  առանցքային ուղղություններով կատարված ուսումնասիրությունների արդյունքում պարզվել է, որ Նախագծերի ընդունմամբ`
· համապատասխան ապրանքային շուկայում մատակարարների քանակի ուղղակի, անուղղակի սահմանափակում կամ վերջինիս հնարավորություն, միմյանց հետ մրցելու մատակարարների շարժառիթների սահմանափակում և դրա հնարավորություն չի առաջանում,
· առաջանում է միմյանց հետ մրցելու մատակարարների հնարավորության սահմանափակման հնարավորություն` հաշվի առնելով այն հանգամանքը, որ նախագծով նախատեսվում է գների պետական կարգավորում և հսկում: Սակայն հաշվի առնելով, որ Նախագծերով գների վերին շեմի կամ առևտրային վերադրի թույլատրելի չափ սահմանվում է համաշխարհային շուկայում պարենային ապրանքների գների աճի պարագայում  թելադրվող և չհիմնավորված գնաճի կանխման նպատակով 90 օրացուցային օր ժամկետով և 30 օրացուցային օրվա ընթացքում 30%-ով գների աճի դեպքում, վերջինիս ազդեցությունը մրցակցության  բնագավառի վրա  զգալի չի կարող լինել:
Հիմք ընդունելով վերոնշյալը արձանագրվել է նախագծի ընդունմամբ մրցակցության բնագավառի վրա զգալի ազդեցություն չհայտնաբերվելու եզրակացություն:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                   ՏԻԳՐԱՆ ԴԱՎԹՅԱՆ
ԵԶՐԱԿԱՑՈՒԹՅՈՒՆ

«Առևտրի և ծառայությունների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման
«Առևտրի և ծառայությունների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ վերոնշյալ օրենքի նախագծի ընդունման դեպքում, դրանց կիրարկման արդյունքում տնտեսական, այդ թվում` փոքր և միջին ձեռնարկատիրության բնագավառում ազդեցություն է նախատեսվում` հաշվի առնելով հետևյալ հանգամանքը.

 Կարգավորման ենթակա հարաբերությունները բացասական հետևանքներ են առաջացնում մանրածախ առևտրով տնտեսվարող սուբյեկտների գործունեության վրա, քանի որ մանրածախ գների վերին շեմ սահմանելով սահմանափակվում են վերջիններիս կողմից շահույթի ստացման հնարավորությունները կամ հնարավոր է նաև վնասի առաջացում:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                      ՏԻԳՐԱՆ ԴԱՎԹՅԱՆ






